
12 GLOSSARIA VASCO-ISLANDICA: AURKEZPENA

nahi izan ordea I 244, I 467, I 482 eta II 134 sarreretan agertzen ziren irakurketak,
eskuizkribuetan ez dakarrena irakurri eta okerreko ondorioetara bait garamatzate:
I 244en ithecalbua irakurtzen zuen Deen-ek eta sisecalbua guk; I 467n logall Deen-ek
—zalantzekin— eta Jogale guk —zalantzarik gabe—; 1 482n bardsatu Deen-ek eta
bardsatsu guk; 11 134en plamua Deen-ek eta plamuna guk. I 518 eta I 519 sarrerak
geureak dira eta ez Deen-enak, ahaztu egin bait zituen honek bere edizioan eskuiz-
kribuan argi agertzen diren hitz hauek. Azkenik eskuizkribuari dagozkion beste ohar
batzuk ere gehitu ditugu ondoko sarrera havetan: I 67, 84, 117, 196, 218, 265, 279,
300, 464b, 514, II 39, 130.

Puntuazioa edota tipografiari dagokion guztia askatasun osoz aldatu dugu gaurko
ohituretara egokitzeko. Gaztelaniazko hitzak ere gaurko erara idatzi ditugu aipame-
nak ez zirenean; inprenta hutsak oharrik gabe zuzendu ditugu. < idatzi dugu guk
Deen-ek ohitura guztien kontra > idazten zuen lekuan. Laburdurak ere aldatu ditu-
gu batzutan, testuan zehar batasuna bilatzearren; ondoko hauek berriz bere-berean
utzi ditugu gehienetan, nahiz eta jatorriz latinezkoak izaki ohizkoak izan ez, ulerga-
tri bait dira: vasc.: euskaraz. bisp.: gaztelaniaz. gall.: frantsesez. neerl.: nederlanderaz.
catal.: katalanez. a pro b: b-ren ordez a.

Behin (II 86) ~ idatzi dugu Deen-ek ixa antzeko gurutze handia zekarren lekuan.
Gainerako laburdurak edo ohizkoak dira edo guk euskaratuta ematen dugun Deen-
en aintzin solasean agertzen dira argitura.

Deen-ek berak aintzin solasean orripeetan ematen zituen oharrak orripeetan ema-
ten ditugu guk ere, aurrean geuk ezarritako zenbakiak daramatzatelarik. Euskaratzai-
learen oharrei letrak ipini dizkiegu aurrean. Hitz zerrendei dagokienean, Deen-ek
bere tesiaren lehen argitalpenean testu barruan ematen dituen oharrak bi zutabetan
ematen ditugu guk testu nagusiaren azpian; hauekin batera eskaini ditugu, taket ar-
tean, eskuizkribuari nahiz eskuizkribuaren irakurketei dagozkien euskaratzailearen
oharrak. Hirugarren testu multzo bat osatzen dute orri barren-barrenean, hitzei eurei
dagozkienetatik bereiztearren, aurrean izarra daramatela eman ditugun Deen-en
nahiz euskaratzailearen gainerako oharrek.

Hitz aurkibideari buruz, ikus III. atala.

